
					இப்பக்கம் மெய்ப்பு பார்க்கப்படவில்லை
82 திருக்குறட் குமரேச வெண்பா
பருவத்தில் சரியா மழை பொழியாமல் பெப்தது என்ற பேருக்கு இடையிடையே சிறிது பெய்து போமாயின் அது கில் லாத பொய்த்ததாம்; யாதும் பெய்யாமல் ஆண்டுக்கணக்காக அறவே அகன்று ஒழியு மாயின் அது கின்று பொய்த்ததாம்.
விண் இன்று என்று பிரித்த மழை இல்லையாப்ப் பொய்க்கு மாயின் என்று பொருள் கொள்ளலாம் ஆயினும் கின்று என்பதே நேரான பொருளாம். நீண்ட வறட்சியின் கிலை தெரிய வந்தது.
விரிநீர் = கடல். விரிந்து பரந்துள்ளது என்னும் ஏதுவான் வந்தது. மழைநீர் இல்வழி விரிநீரால் பயனில்லை என்பது தெரிய நேர்ந்தது. வியன் என்னும் சொல் பெருமை மேன்மை அகலங் களைக் குறித்து வரும். இங்கே உலகவிரிவின்நிலை தெரியகின்றது.
புலிதுஞ்சு வியன் புலம். (புறம், 54)
வியல்என் கிழவி அகலப் பொருட்டே. (தொல்காப்பியம்)
இவை ஈண்டு எண்ணி உணர வுரியன.
மழை கிலேயாகப் பெய்யாதாயின் கடல் சூழ்ந்த அகன்ற உலகத்தின் கண் பசி கிலைத்த உயிர்களை வருத்தும் என்பதாம்.
உடற் றுதல்=கொதித்து வருத்துதல். உடலுயிர்களின் அடு துயரங்களையும் படுவேதனைகளையும் இது விழி தெரிய விளக்கியது. விண்ணிலிருந்த நீர் வரவில்லையானுல் மண்ணிலிருக்த வாழும் உயிரினங்கள் யாவும் மறுகி நொந்து மடிந்து படும். பசி உடற்றும் என்றது பதைத்துக் துடித்துச் சாகும் பாடு அறிய வந்தது. கொடிய அழிதுயரங்கள் யாண்டும் செடித ஒங்கி உல கம் கிலேகுலைந்துபோம் என்பதை இவ்வாறு விளக்கி யருளினர்.
குடிப்பிறப்பு அழிக்கும் விழுப்பம் கொல்லும் பிடித்த கல்விப் பெரும்புனே விடு உம் காண் அணி களேயும் மாண் எழில் சிதைக்கும் பூண்முலே மாதரொடு புறங்கடை நிறுத்தும் பசிப்பிணி என்னும் பாவி, (மணிமேகலை, 11)
கடும்பசி கலக்கிய இடும்பை. (புறம், 250 | அழிபசி வருத்தம் வீட. (சிறுபாண், 140)

		 இப்பக்கம் கடைசியாக 24 சூன் 2021, 02:15 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

